
Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %
1A 1424 14.7 6.4 30 49 71.9
1B 1373 13.7 6.7 30 45.6 69.3
2A 535 11.9 7 30 39.6 27
2B 547 14 6.3 30 46.8 27.6

Adran A: Cyflwyniad i Grefydd a Moeseg 

Sticky Note
Rhif y cwestiwn fel arfer

Sticky Note
Nifer yr ymgeiswyr sy’n ceisio ateb y cwestiwn


Sticky Note
Cyfrifir y sgôr gymedrig trwy adio sgorau'r ymgeiswyr unigol a'u rhannu â chyfanswm nifer yr ymgeiswyr. Os bydd yr ymgeiswyr i gyd yn cyflawni'n dda ar eitem arbennig, bydd y sgôr gymedrig yn agos at yr uchafswm marciau. I'r gwrthwyneb, os bydd ymgeiswyr yn gyffredinol yn cyflawni'n wael ar yr eitem bydd gwahaniaeth mawr rhwng y sgôr gymedrig a'r uchafswm marciau. Bydd cymharu'r marciau cymedrig yn syml yn dwyn sylw at yr eitemau hynny sy'n cyfrannu'n arwyddocaol at berfformiad cyffredinol yr ymgeiswyr. Fodd bynnag, gan nad oes i bob eitem yr un uchafswm marciau, arwydd rhannol yn unig o berfformiad ymgeiswyr a geir trwy gymharu'r cymedrau. Nid yw cael cymedrau cyfartal o anghenraid yn golygu perfformiad cyfartal. Os oes gan gwestiynau uchafswm marciau gwahanol, dylid defnyddio'r ffactor hygyrchedd i gymharu perfformiad.

Sticky Note
Mae'r gwyriad safonol yn mesur gwasgariad y data o gwmpas y sgôr gymedrig. Po fwyaf yw'r gwyriad safonol, mwyaf gwasgaredig (neu lai cyson) yw perfformiadau'r ymgeiswyr am yr eitem honno. Mae cynnydd yn y gwyriad safonol yn tueddu i fod yn arwydd o amrywiaeth gynyddol o blith ymgeiswyr, neu o bapur sy'n gwahaniaethu fwy, gan fod y marciau'n fwy gwasgaredig o gwmpas y canol. Mewn gwrthgyferbyniad, byddai gostyngiad yn y gwyriad safonol yn awgrymu bod mwy o unffurfiaeth ymhlith yr ymgeiswyr, neu bod llai o wahaniaethu ar y papur, gan fod marciau'r ymgeiswyr wedi'u clystyru fwy o gwmpas y canol.

Sticky Note
Uchafswm y marciau ar gyfer cwestiwn arbennig.

Sticky Note
Mae ffactor hygyrchedd eitem yn mynegi'r marc cymedrig fel canran o'r uchafswm marciau (Uchaf. Marciau) ac yn fesur o hygyrchedd yr eitem. Os yw'r marc cymedrig a enillir gan yr ymgeiswyr yn agos at yr uchafswm marciau, bydd y ffactor hygyrchedd yn agos at 100 y cant a'r eitem yn cael ei hystyried yn hygyrch iawn. Fodd bynnag, os yw'r marc cymedrig yn isel o'i gymharu ag uchafswm y sgôr, bydd y ffactor hygyrchedd yn fychan a'r eitem yn cael ei hystyried yn llai hygyrch i'r ymgeiswyr.

Sticky Note
Mae'r tabl, i bob eitem, yn dangos nifer (N) a chanran yr ymgeiswyr wnaeth roi cynnig ar y cwestiwn. Wrth gymharu eitemau ar y mesur hwn mae'n bwysig ystyried trefn ymddangos yr eitemau ar y papur. Os oes cyfanswm amser cyfyngedig i'r papur, mae'n bosibl na fydd gan rai ymgeiswyr ddigon o amser i gwblhau'r papur. Gall hyn olygu, yn ôl y mesur hwn, fod gan yr eitemau hynny sydd ar ddiwedd y papur ffigur datchwyddedig. Os nad ystyrir bod yr amser a ddyrannwyd am y papur yn ffactor arwyddocaol, gall canran isel olygu bod problemau hygyrchedd. Pan fydd ymgeiswyr yn cael dewis cwestiwn mae'r ystadegau'n dangos blaenoriaethau'r ymgeiswyr, ond dylanwad y polisi addysgu yn y ganolfan hefyd.

UG ASTUDIAETHAU CREFYDDOL 
 


Cyfarwyddiadau Marcio  
 


 


Marcio’n gadarnhaol  
 


Dylid cofio bod ymgeiswyr yn ysgrifennu dan amodau arholiad a dylid rhoi clod am yr hyn 
mae’r ymgeisydd yn ei ysgrifennu yn hytrach na mabwysiadu’r dull o’i gosbi/chosbi am 
unrhyw bethau sydd wedi eu gadael allan. Dylai fod yn bosibl i ateb da iawn gael marciau 
llawn ac i ateb gwael iawn gael marc sero. Ni ddylid tynnu marciau am ateb sy’n llai na 
pherffaith os yw’n bodloni meini prawf y cynllun marcio.  
 


Unig fwriad yr enghreifftiau yn y cynllun marcio yw bod yn ganllawiau defnyddiol. Felly, dylid 
rhoi credyd i unrhyw atebion eraill derbyniol neu addas er nad ydynt wedi'u nodi'n benodol 
yn y cynllun marcio. 
 


Mae dwy brif frawddeg wedi'u gosod yn fwriadol drwy bob cynllun marcio i atgoffa arholwyr 
o'r athroniaeth hon. Y rhain yw: 
 


 “Gallai ymgeiswyr gynnwys rhai o’r canlynol, ond dylid rhoi credyd am bwyntiau 
perthnasol eraill.” 


 "Nid rhestr wirio yw hon, cofiwch roi credyd am atebion dilys eraill." 
 


Rheolau Marcio 
 


1. Bydd gwahaniaethu'n digwydd ar sail ymateb ymgeiswyr. 
 


2. Ni all unrhyw gynllun marcio fyth ragweld neu gynnwys pob manylyn neu 
ddehongliad posibl; dylai arholwyr ddefnyddio eu barn broffesiynol i benderfynu a yw 
ymateb penodol ymgeisydd yn ateb y cwestiwn mewn perthynas â'r amcan asesu 
penodol. 


 


3. Yn aml bydd ymgeiswyr yn mynegi eu syniadau mewn iaith sy'n wahanol i'r hyn sydd 
mewn unrhyw gynllun marcio neu amlinelliad. Felly, bydd marcio'n gadarnhaol gan 
arholwyr yn cydnabod ac yn rhoi credyd am fynegi syniadau cywir, pwyntiau dilys a 
dadleuon rhesymegol, beth bynnag fo lefel yr iaith a ddefnyddir. 


 


Cynlluniau marcio wedi'u bandio 
 


Mae cynlluniau marcio wedi'u bandio wedi’u rhannu fel bod gan bob band ddisgrifydd 
perthnasol. Mae’r disgrifydd yn darparu disgrifiad o lefel y perfformiad ar gyfer y band 
hwnnw. Mae pob band yn cynnwys marciau. Dylai’r arholwyr yn gyntaf ddarllen ateb yr 
ymgeisydd a'i anodi er mwyn canfod y dystiolaeth sy’n cael ei hasesu yn y cwestiwn hwnnw. 
Ar ôl cwblhau'r anodi, gellir cymhwyso'r cynllun marcio. Gwneir hyn fel proses mewn dau 
gam. 
 


Cynlluniau marcio wedi'u bandio cam 1 – penderfynu ar y band 
 


Wrth benderfynu ar fand, dylid ystyried yr ateb yn gyfannol. Gan ddechrau yn y band isaf, 
dylai arholwyr edrych ar ateb yr ymgeisydd a gwirio a yw’n cyfateb i’r disgrifydd ar gyfer y 
band hwnnw. Dylai arholwyr edrych ar ddisgrifydd y band hwnnw a gweld a yw’n cyfateb i'r 
nodweddion a welir yn ateb yr ymgeisydd. Os bodlonir y disgrifydd yn y band isaf, dylai 
arholwyr symud i fyny i’r band nesaf a mynd trwy’r broses hon eto ar gyfer pob band nes bod 
y disgrifydd yn cyfateb i'r ateb. 

Os yw ateb yn ymdrin ag agweddau gwahanol ar fandiau gwahanol yn y cynllun marcio, 
dylid mabwysiadu dull ‘ffit orau’ i benderfynu ar y band ac yna dylid defnyddio ateb yr 
ymgeisydd i benderfynu ar y marc o fewn y band. Er enghraifft, os yw ateb ym mand 2 yn 
bennaf ond â maint cyfyngedig o gynnwys band 3, byddai’r ateb yn cael ei roi ym mand 2, 
ond byddai’r marc a roddir yn agos at ben uchaf band 2 o ganlyniad i’r cynnwys band 3. 
 
Cynlluniau marcio wedi'u bandio cam 2 – penderfynu ar y marc 
 
Ar ôl penderfynu ar y band, gall arholwyr roi marc. Yn ystod cymedroli (yng nghynhadledd 
farcio'r Arholwyr), bydd yr Uwch Arholwr yn rhoi cyngor manwl ynghylch nodweddion pob 
band o farciau. Bydd yr arholwyr wedyn yn derbyn enghreifftiau o atebion ym mhob band o 
farciau sydd wedi’u marcio gan yr Uwch Arholwr. Dylai arholwyr farcio’r enghreifftiau a 
chymharu eu marciau nhw â rhai’r Uwch Arholwr. 
 
Wrth farcio, gall arholwyr ddefnyddio’r enghreifftiau hyn i benderfynu a yw ateb ymgeisydd o 
safon well na'r enghraifft, safon waeth neu safon debyg. Atgoffir arholwyr y dylent edrych eto 
ar yr ateb wrth gymhwyso’r cynllun marcio er mwyn cadarnhau bod y band a’r marc y maent 
yn eu rhoi yn briodol i’r ateb a roddwyd. Mae cynnwys dangosol hefyd yn cael ei ddarparu ar 
gyfer cynlluniau marcio wedi'u bandio. Dydy’r cynnwys dangosol ddim yn gyflawn, a rhaid 
rhoi credyd am unrhyw bwyntiau dilys eraill. Er mwyn cyrraedd bandiau uchaf y cynllun 
marcio nid oes angen i ymgeisydd drafod yr holl bwyntiau sy’n cael eu crybwyll yn y cynnwys 
dangosol, ond rhaid iddo fodloni gofynion y band marciau uchaf.  
 
Peidio â rhoi marc o gwbl i ateb 
 
Pan na fydd ateb yn haeddu marciau, hynny yw, nid yw'n cynnwys unrhyw beth sy’n 
berthnasol i’r cwestiwn, neu pan na roddwyd unrhyw ateb, ni ddylid rhoi unrhyw farciau. 

Disgrifyddion Band Generig UG 
 


Band Amcan Asesu AA1 – Cwestiynau rhan (a)      30 marc 
 


Dangos gwybodaeth a dealltwriaeth o grefydd a chred, yn cynnwys: 


- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd yr hyn sy'n debyg ac yn wahanol mewn cred, dysgeidiaeth ac arfer  


- ymagweddau at astudio crefydd a chred. 


 
 
 
5 


25-30 marc 


 Gwybodaeth a dealltwriaeth drylwyr, gywir a pherthnasol o grefydd a chred.  


 Ateb helaeth a pherthnasol sy'n bodloni gofynion penodol y cwestiwn a osodwyd. 


 Ceir cydlyniad, eglurder a threfn o safon ragorol yn yr ateb.  


 Mae'r ateb yn dangos dyfnder a/neu ehangder sylweddol. Defnydd rhagorol o dystiolaeth ac 
enghreifftiau. 


 Cyfeiriadau trylwyr a chywir at destunau cysegredig a ffynonellau o ddoethineb, lle bo'n briodol. 


 Defnydd trylwyr a chywir o iaith/geirfa arbenigol mewn cyd-destun. 


 Sillafu, atalnodi a gramadeg rhagorol. 

19-24 marc 


 Gwybodaeth a dealltwriaeth gywir a pherthnasol o grefydd a chred.  


 Ateb manwl a pherthnasol sy'n bodloni gofynion penodol y cwestiwn a osodwyd. 


 Ceir cydlyniad, eglurder a threfn o safon uchel iawn yn yr ateb.  


 Mae'r ateb yn dangos dyfnder a/neu ehangder. Defnydd da o dystiolaeth ac enghreifftiau. 


 Cyfeiriadau cywir at destunau cysegredig a ffynonellau o ddoethineb, lle bo'n briodol. 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 

13-18 marc 


 Gwybodaeth a dealltwriaeth gywir a pherthnasol ar y cyfan o grefydd a chred.  


 Ateb boddhaol, sydd ar y cyfan yn ateb prif ofynion penodol y cwestiwn a osodwyd. 


 Ceir cydlyniad, eglurder a threfn o safon foddhaol yn yr ateb.  


 Mae'r ateb yn dangos dyfnder a/neu ehangder mewn rhai mannau. Defnydd boddhaol o dystiolaeth 
ac enghreifftiau. 


 Cyfeiriadau cywir ar y cyfan at destunau cysegredig a ffynonellau o ddoethineb, lle bo'n briodol. 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 

7-12 marc 


 Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a 
pherthnasedd.  


 Ateb sylfaenol sy'n bodloni rhai o ofynion y cwestiwn a osodwyd. 


 Ateb rhannol gywir â rhywfaint o gydlyniad, eglurder a threfn.  


 Mae'r ateb yn dangos dyfnder a/neu ehangder cyfyngedig, gan gynnwys defnydd cyfyngedig o 
dystiolaeth ac enghreifftiau. 


 Rhai cyfeiriadau cywir at destunau cysegredig a ffynonellau o ddoethineb, lle bo'n briodol. 


 Rhywfaint o ddefnydd cywir o iaith a geirfa arbenigol mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 

1-6 marc 


 Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a 
pherthnasedd.  


 Ateb cyfyngedig iawn, heb fawr o ymgais i fynd i'r afael â'r cwestiwn a osodwyd.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Mae'r ateb yn dangos dyfnder a/neu ehangder cyfyngedig iawn. Defnydd cyfyngedig iawn o 
dystiolaeth ac enghreifftiau. 


 Ychydig o gyfeiriadau neu ddim cyfeiriadau o gwbl at destunau cysegredig a ffynonellau doethineb, 
lle bo'n briodol. 


 Rhywfaint o afael ar iaith a geirfa arbenigol sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu. 
 


D.S.   2 farc ar y mwyaf y dylid ei roi i ateb sy'n dangos  


          'gwybodaeth ar ei phen ei hun' yn unig. 


0  Dim gwybodaeth berthnasol. 

Band 


Amcan Asesu AA2 – Cwestiynau rhan (b)      30 marc 


Dadansoddi a gwerthuso agweddau ar, ac ymagweddau at grefydd a chred, 


yn cynnwys eu harwyddocâd, dylanwad ac astudiaeth. 


5 


25-30 marc 
 


 Dadansoddiad beirniadol hyderus a gwerthusiad craff o'r mater. 


 Ateb sy'n nodi'r materion a godwyd gan y cwestiwn yn llwyddiannus ac sy'n mynd i'r afael â 
nhw'n drylwyr. 


 Ceir cydlyniad, eglurder a threfn o safon ragorol yn yr ateb.  


 Safbwyntiau trwyadl, cyson a chlir wedi'u cefnogi gan resymeg a/neu dystiolaeth helaeth, fanwl. 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 


4 


19-24 marc 


 


 Dadansoddiad pwrpasol a gwerthusiad effeithiol o'r mater. 


 Ateb sy'n nodi'r prif faterion a godwyd gan y cwestiwn yn llwyddiannus ac sy'n mynd i'r afael â 


nhw. 


 Ceir cydlyniad, eglurder a threfn o safon uchel iawn yn yr ateb.  


 Safbwyntiau wedi'u cefnogi'n glir gan resymeg a/neu dystiolaeth fanwl. 


 Defnydd cywir o iaith a geirfa arbenigol mewn cyd-destun. 


 Sillafu, atalnodi a gramadeg da iawn. 


3 


13-18 marc 


 


 Dadansoddiad boddhaol a gwerthusiad perthnasol o'r mater. 


 Ateb sy'n nodi'r rhan fwyaf o'r materion a godwyd gan y cwestiwn yn llwyddiannus ac sy'n mynd 


i'r afael â nhw'n gyffredinol. 


 Ceir cydlyniad, eglurder a threfn o safon foddhaol yn yr ateb.  


 Y rhan fwyaf o safbwyntiau wedi'u cefnogi'n foddhaol gan resymeg a/neu dystiolaeth. 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


2 


7-12 marc 


 


 Rhywfaint o ddadansoddiad dilys a gwerthusiad anghyson o'r mater. 


 Ateb sy'n nodi nifer cyfyngedig o'r materion a godwyd gan y cwestiwn ac sy'n mynd i'r afael â 


nhw'n rhannol. 


 Ateb rhannol gywir â rhywfaint o gydlyniad, eglurder a threfn.  


 Ymgais sylfaenol i gyfiawnhau'r safbwyntiau, ond maent wedi'u cefnogi'n rhannol gan resymeg 


a/neu dystiolaeth. 


 Rhywfaint o ddefnydd cywir o iaith a geirfa arbenigol mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 


1 


1-6 marc 


 


 Dadansoddiad sylfaenol a gwerthusiad cyfyngedig o'r mater. 


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Ceir ymgais i nodi a mynd i'r afael â'r materion a godwyd gan y cwestiwn.  


 Fawr o ymgais i gyfiawnhau'r safbwyntiau gyda rhesymeg neu dystiolaeth. 


 Rhywfaint o afael ar iaith a geirfa arbenigol sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu. 


0        Dim dadansoddiad na gwerthusiad perthnasol. 


 
 







 


5 
ⓗ WJEC CBAC Cyf. 


 
Uned 2 Adran A: Cyflwyniad i Grefydd a Moeseg 


 
CYNLLUN MARCIO 


 
I'w ddarllen ar y cyd â'r disgrifyddion lefel generig sydd wedi'u darparu. 


 
 


1.  (a) Cymharwch sut ceisiodd Bentham a Mill gyflawni'r 'hapusrwydd mwyaf i'r nifer 
mwyaf o bobl.'   [AA1 30] 


 
Gallai ymgeiswyr gynnwys rhai o’r canlynol, ond dylid rhoi credyd am 
bwyntiau perthnasol eraill. 
 


 Caiff gweithred foesol ei diffinio mewn Iwtilitariaeth fel un sy'n cyflawni 


egwyddor defnyddioldeb – creu'r 'hapusrwydd mwyaf i'r nifer mwyaf.'   Mae 


hyn wedi'i seilio ar y nod o fynd ar drywydd pleser ac osgoi poen. 


 Mae Iwtilitariaeth Gweithred Bentham yn canolbwyntio ar faint o 


hapusrwydd sydd ym mhob gweithred unigol.  Nid yw gweithredoedd yn 


dda neu'n wael ynddynt eu hunain, ond maen nhw'n cael eu barnu yn ôl pa 


mor dda mae eu canlyniadau'n cyflawni egwyddor defnyddioldeb.  Fel y 


cyfryw, mae Iwtilitariaeth Gweithred yn ddamcaniaeth berthnaseddol a 


chanlyniadol. 


 Defnyddir Calcwlws Hedonig i fesur maint y pleser drwy ystyried saith 


ffactor: dwysedd, hyd, sicrwydd, pellter, cyfoeth, purdeb a maint.  Rhaid i'r 


ffactorau hyn gael eu cymhwyso at bawb sy'n cael eu heffeithio gan y 


weithred er mwyn gwneud penderfyniad moesol. 


 Mae'r ffordd y mae Mill yn datblygu Iwtilitariaeth yn canolbwyntio ar faint y 


pleser yn hytrach na'r ansawdd.  Mae pleserau uwch sy'n gysylltiedig â'r 


deall yn werth mwy na phleserau is sy'n gysylltiedig â'r corff.  Felly dylid 


cyflawni egwyddor defnyddioldeb drwy fwy o gydbwysedd o bleserau uwch 


gan edrych yn yr ystyr ehangaf ar 'fuddiannau dyn fel bod blaengar'. 


 Mae 'egwyddor niwed' Mill yn gweithio tuag at ddiogelu egwyddor 


defnyddioldeb yn ei hystyr ehangaf gan ei bod yn atal pobl rhag ceisio 


pleser drwy boen eraill.   


 Gellir cyflawni egwyddor defnyddioldeb drwy greu 'rheolau' sy'n seiliedig ar 


brofiad y gorffennol yn hytrach na thrwy farnu pob gweithred yn unigol.  Er 


enghraifft, byddai'r rheol 'peidiwch â llofruddio' yn creu'r hapusrwydd 


cyffredinol mwyaf yn y gymdeithas, er efallai na fyddai'n creu hapusrwydd 


mewn achos unigol.   


 Mae llawer o ysgolheigion yn ystyried bod Iwtilitariaeth Rheol Mill yn 'wan', 
yn yr ystyr fod rheolau'n cynnig canllawiau cyffredinol da ond gellir eu torri 
mewn amgylchiadau eithafol er mwyn bod o fwy o fudd i ddefnyddioldeb. 


 
 


Nid rhestr wirio yw hon, cofiwch roi credyd am unrhyw atebion dilys 
eraill. 

1. (b) ‘Mae fersiwn Mil o Iwtilitariaeth yn rhoi arweiniad mwy eglur na fersiwn 


Bentham wrth wneud penderfyniadau moesol.’   
   
  Gwerthuswch y farn hon.  [AA2 30] 
 


Gallai ymgeiswyr gynnwys rhai o’r canlynol, ond dylid rhoi credyd am 
bwyntiau perthnasol eraill. 


 


 Un ddadl bosibl fyddai bod anawsterau mesur hapusrwydd yn ei gwneud 


hi'n aneglur beth yw'r ffordd gywir o weithredu mewn llawer o sefyllfaoedd 


wrth ddilyn fersiwn Bentham.  Nid yw'r calcwlws hedonig yn cynnig 


dadansoddiad o sefyllfa sy'n wrthrychol yn unig. 


 Gan gefnogi'r ddadl hon, gellid honni y bydd unigolion yn mesur maint 


hapusrwydd yn ôl eu blaenoriaethau eu hunain yn hytrach nag ystyried 


buddiannau pawb sy'n gysylltiedig.  Mae'n aneglur sut mae osgoi hyn mewn 


Iwtilitariaeth Gweithred; hyd yn oed wrth gymhwyso calcwlws hedonig 


mae'n anochel y bydd gwahaniaethau wrth ddehongli. 


 Dadl arall yw bod cymhwyso'r calcwlws hedonig at bob agwedd ar sefyllfa'n 


afrealistig ac yn cymryd llawer o amser, felly ni all roi canllawiau ymarferol 


mewn sefyllfaoedd bywyd go iawn. 


 Efallai bydd ymgeiswyr yn nodi y gallai Iwtilitariaeth Gweithred Bentham 


ganiatáu anghyfiawnder i leiafrif er mwyn creu'r hapusrwydd mwyaf i'r nifer 


mwyaf.  Efallai bod hyn yn mynd yn erbyn ein greddf foesol ac felly mae'n 


cynnig canllawiau aneglur. 


 Fodd bynnag, mae Iwtilitariaeth Gweithred Bentham yn caniatáu i 


benderfyniadau moesol gael eu gwneud yn ôl y sefyllfa benodol, sy'n aml 


yn rhoi canllawiau mwy eglur na phan fydd rhywun yn ceisio dilyn rheol 


foesol fwy cyffredinol. 


 Ar y llaw arall, mae fersiwn Mill o Iwtilitariaeth yn caniatáu i reolau eglur 


gael eu creu yn seiliedig ar egwyddor defnyddioldeb sy'n golygu ei bod yn 


cymryd llai o amser ac felly mae'n haws cymhwyso hyn at y broses o 


wneud penderfyniadau moesol. 


 Er gwaethaf hyn, gellir dadlau bod fersiwn Mill o'r ddamcaniaeth yn gwneud 


i egwyddor defnyddioldeb fod hyd yn oed yn fwy anodd ei chymhwyso gan 


nad yw hi bob amser yn hawdd gwahaniaethu rhwng pleserau uwch ac is.  


Byddai rhai'n mynd cyn belled â honni bod Mill wedi colli hyblygrwydd 


gwirioneddol y ddamcaniaeth wrth geisio ei gwneud hi'n haws ei 


chymhwyso. 


 Ni all y naill fersiwn na'r llall roi canllawiau eglur gan fod y ddau'n seiliedig 
ar ryw ystyr ar ragweld canlyniadau, sy'n annibynadwy. 


 
 


Yn gyffredinol, dylai ymgeiswyr drafod y dadleuon a dod i werthusiad ar 
sail rheswm sy'n ymwneud â'r mater dan sylw. 

1. (a) Cymharwch sut ceisiodd Bentham a Mill gyflawni’r ‘hapusrwydd mwyaf i’r nifer mwyaf o
bobl.’ [30]


 (b) ‘Mae fersiwn Mill o Iwtilitariaeth yn rhoi arweiniad mwy eglur na fersiwn Bentham wrth 
wneud penderfyniadau moesol.’
Gwerthuswch y farn hon. [30]

